
Xalqaro miqyosidagi ilmiy-texnik anjuman materiallarida zamonaviy kompyuter 

ilmlari va muhandislik texnologiyalari sohasidagi innovatsion tadqiqotlar aks etgan.   
Globallashuv sharoitida davlatimizni yanada barqaror va jadal sur’atlar bilan 

rivojlantirish boʻyicha amalga oshirilayotgan islohotlar samarasini yaxshilash sohasidagi 
ilmiy-tadqiqot ishlariga alohida e’tibor qaratilgan. Zero iqtisodiyotning, ijtimoiy 
sohalarni qamrab olgan modernizatsiya jarayonlari, hayotning barcha sohalarini 
liberallashtirishni talab qilmoqda. 

Ushbu ilmiy ma’ruza tezislari toʻplamida mamlakatimiz va xorijlik turli 
yoʻnalishlarda faoliyat olib borayotgan mutaxassislar, olimlar, professor-oʻqituvchilar, 
ilmiy tadqiqot institutlari va markazlarining ilmiy xodimlari, tadqiqotchilari, magistr va 
talabalarning ilmiy-tadqiqot ishlari natijalari mujassamlashgan. 

Mazkur toʻplamga kiritilgan ma’ruza tezislarining mazmuni, undagi statistik 

ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar. 

miqdorini emas, uni kelgusida ishonchli baholash uchun zarur metodologik 
shartlarni asoslaydi. 

OLIY TAʼLIM JARAYONLARINI BOSHQARISH AXBOROT TIZIMI 
MAʼLUMOTLAR BAZASINING TAHLILI VA INTEGRATSION 

OBYEKTNI ANIQLASH 

Xamdamov U.R., Sultanov X.B., Sayidov F.A., Pirmanov O.B. 

Annotatsiya. Tadqiqotning maqsadi — oliy taʼlimni boshqarish HEMIS 
axborot tizimi maʼlumotlar bazasining strukturasini “mohiyat – bogʻlanish”  
(Entity Relationship - ER) modeli asosida formallashtirish va akademik jarayonlarni 
oʻzaro bogʻlovchi integratsiya obyektini obyektiv mezon asosida aniqlashdir. 282 ta 
jadval va 3179 ta maydondan iborat umumiy maʼlumotlar bazasi beshta akademik 
jarayon kesimida dekompozitsiya qilindi, obyektlararo bogʻlanishlar zichligi daraja 
funksiyasi yordamida baholandi. Hisoblashlar markaziy integratsion obyekt 
e_decree_student (buyruqdagi talaba) ekanini koʻrsatdi: u yettita bogʻlanishga ega 
va beshta jarayonning toʻrttasida ishtirok etadi. Tezisda ushbu natijaning axborot 
tizimini modernizatsiya qilish, tashqi tizimlar bilan integratsiyasi va maʼlumotlar 
yaxlitligini nazorat qilish boʻyicha amaliy oqibatlari muhokama qilinadi. 

Kalit soʻzlar: HEMIS, maʼlumotlar bazasi, ER-model, konseptual 
modellashtirish, integratsion obyekt, bogʻlanishlar darajasi, oliy taʼlim, 
raqamlashtirish. 

Аннотация. Цель исследования — формализовать структуру базы 
данных информационной системы управления высшим образованием HEMIS 
на основе модели “сущность – связь” (Entity Relationship - ER) и выявить по 
объективному критерию интеграционный объект, связывающий 
академические процессы. База данных, включающая 282 таблицы и 
3179 полей, декомпозирована по пяти академическим процессам; плотность 
связей между объектами оценена с помощью функции степени. Расчёты 
показали, что центральным интеграционным объектом является 
e_decree_student (студент в приказе): он имеет семь связей и участвует в 
четырёх процессах из пяти. В тезисе обсуждаются практические следствия 

этого результата для модернизации системы, интеграции с внешними 
системами и контроля целостности данных. 

Ключевые слова: HEMIS, база данных, ER-модель, концептуальное 
моделирование, интеграционный объект, степень связей, высшее образование, 
цифровизация. 

Abstract. The aim of the research is to formalise the database structure of 
HEMIS, the higher education management information system, using the  
entity-relationship (ER) model, and to identify, by an objective criterion, the object 
that integrates the academic processes. The main database, comprising 282 tables 
and 3179 fields, was decomposed across five academic processes, and the density of 
inter-object relationships was assessed by means of a degree function. The 
calculations show that the central integrating object is e_decree_student, which 
holds seven relationships and participates in four of the five processes. The thesis 
discusses the practical implications of this result for system modernisation, 
integration with external systems and data integrity control. 

Keywords: HEMIS, database, ER model, conceptual modelling, integrating 
object, relationship degree, higher education, digitalisation. 

Oʻzbekiston Respublikasida taʼlim tizimini raqamlashtirish va yagona 
axborot-taʼlim muhitini shakllantirish vazifasi davlat siyosati darajasida  
belgilangan [1]. Ushbu vazifaning amaliy yechimi sifatida HEMIS (Higher 
Education Management Information System) axborot tizimi oliy taʼlim 
muassasalarida joriy etilgan. Axborot tizimi modullar ketma-ket qoʻshilishi yoʻli 
bilan rivojlantirilgani sababli, uning maʼlumotlar bazasi sezilarli hajmga yetgan, 
ammo bazaning yaxlit strukturaviy tavsifi va obyektlararo bogʻlanishlarining formal 
modeli hujjatlashtirilmagan. Bu holat tizimga yangi modul qoʻshish, tashqi axborot 
tizimlari bilan integratsiya qilish va maʼlumotlar yaxlitligini nazorat qilish 
vazifalarini bajarishda qiyinchilik tugʻdiradi. 

Tadqiqotning maqsadi — oliy taʼlimni boshqarish HEMIS axborot tizimi 
maʼlumotlar bazasining strukturasini ER modeli asosida formallashtirish hamda 
akademik jarayonlarni oʻzaro bogʻlovchi integratsion obyektni obyektiv mezon 
asosida aniqlashdan iborat. 

Formallashtirish uchun maʼlumotlar bazasi quyidagi toʻrtlik koʻrinishida 
ifodalandi [3]: 

MB = ⟨E, A, R, card⟩,            (1) 

bunda E — mohiyatlar toʻplami; A — ularning atributlari; R — mohiyatlararo 
bogʻlanishlar toʻplami; card — bogʻlanishlarning kardinallik funksiyasi. 
Bogʻlanishlar Crowʼs Foot notatsiyasida tasvirlandi [2]; koʻpga-koʻp (M:N) turdagi 
bogʻlanishlar bogʻlovchi (junction) jadval orqali ikkita birga-koʻp bogʻlanishga 
ajratildi, har bir tashqi kalit qiymati bosh jadvaldagi birlamchi kalitga mos kelishi 
sharti bilan referensial yaxlitlik taʼminlandi [4, 6]. 

Obyektlararo bogʻlanishlar zichligini miqdoriy baholash uchun har bir 
mohiyatning darajasi (degree) funksiyasi kiritildi: 

deg(Eᵢ) = |{r ∈ R : Eᵢ ∈ r}|,     E* = arg max deg(Eᵢ).       (2) 

Bunda E* — integrallashgan modelda eng koʻp bogʻlanishga ega, yaʼni 
jarayonlarni oʻzaro bogʻlovchi markaziy (hub) obyekt. 

Oʻtkazilgan tahlil natijalari 1-jadvalda keltirilgan. 

1-jadval 
HEMIS maʼlumotlar bazasining umumiy tavsifi 

Koʻrsatkich Qiymat 

Jadvallar umumiy soni 282 

shu jumladan, klassifikator jadvallar (h_) 93 

shu jumladan, tranzaksion jadvallar (e_) 189 

Maydonlar umumiy soni 3179 

shu jumladan, asosiy maydonlar 2290 

shu jumladan, bogʻlovchi (tashqi kalit) maydonlar 889 

Funksional kategoriyalar soni 10 

Modellashtirilgan akademik jarayonlar (P1–P5) 5 

1-jadvaldan koʻrinadiki, baza 282 ta jadval va 3179 ta maydondan tashkil 
topgan boʻlib, jadvallarning 93 tasi (33 %) maʼlumotnoma-klassifikator (lookup) 
vazifasini bajaradi, qolgan 189 tasi tranzaksion maʼlumotlarni saqlaydi. 
Maydonlarning 889 tasi (28 %) bogʻlovchi maydonlar boʻlib, bu bazaning yuqori 
darajada normallashtirilgani va obyektlararo bogʻliqligi zichligidan dalolat beradi. 

Modellashtirish yaxlit bitta ulkan model oʻrniga jarayonga yoʻnaltirilgan 
dekompozitsiya asosida olib borildi: maʼlumotlar bazasi beshta asosiy akademik 
jarayon kesimida mustaqil, ammo oʻzaro bogʻlangan ER-modellarga ajratildi — 
talabalarni roʻyxatga olish (P1), oʻquv rejasini shakllantirish (P2), baholash 
natijalarini qayd etish (P3), akademik maʼlumotnoma va transkriptni 
rasmiylashtirish (P4), diplom va uning ilovasini shakllantirish (P5). Soʻngra ushbu 
modellar umumiy, takrorlanuvchi obyektlar orqali yagona integrallashgan tuzilmaga 
birlashtirildi. 

Hisoblashlar natijasida jarayonlarni oʻzaro bogʻlovchi markaziy (hub) obyekt 
e_decree_student ekanligi aniqlandi: integrallashgan modelda u yettita bogʻlanishga 

ega va beshta jarayonning toʻrttasida — P1, P3, P4 va P5 da — ishtirok etadi  
(1-rasm). 

Aniqlangan obyektning integratsion maqomi bogʻlanishlar soni bilangina 
emas, balki uning maʼnosi bilan ham izohlanadi. Tahlil davomida barcha beshta 
jarayonda ishtirok etuvchi e_education_year va e_admin_group obyektlari ham 
ajratildi, ammo ular oʻlchov — vaqt va guruh — vazifasini bajaradi va jarayonlar 
oʻrtasida maʼlumot uzatmaydi. e_decree_student esa talabaning holatini, yaʼni 
“qabul qilingan”, “oʻqishda”, “koʻchirilgan”, “tiklangan”, “bitirgan” holatlarini 
qayd etib, har bir holat boʻyicha qabul qilingan buyruq bilan asoslaydi. 

 
1-rasm. Akademik jarayonlarning e_decree_student integratsion obyekti  

atrofida bogʻlanishi 

Tahlil davomida barcha beshta jarayonda ishtirok etuvchi e_education_year 
va e_admin_group obyektlari ham ajratildi, ammo ular jarayonlar oʻrtasida 
maʼlumot uzatmaydi. e_decree_student esa talabaning haqiqiy holatini qayd etadi. 
Shu bois e_decree_student maʼlumot arxitekturasining “integratsiya/holat-mashina” 
namunasiga mansub boʻlib [5, 7], bir vaqtning oʻzida talabaning hayotiy siklini 
boshqaradi va jarayonlarni yagona mantiqiy zanjirga bogʻlaydi. Aynan shu 
ikkilanganlik uning deg koʻrsatkichi boʻyicha ustunligini izohlaydi. 

Xulosa qilib aytganda, HEMIS axborot tizimi maʼlumotlar bazasining  
ER-model asosidagi formal tavsifi ishlab chiqildi va bogʻlanishlar darajasi 
funksiyasi orqali integratsion obyekt ekspert bahosi emas, formal mezon asosida 
aniqlandi. Olingan natija uchta aniq amaliy yechimni asoslaydi: birinchidan, 
e_decree_student obyekti tizimni modernizatsiya qilishda regression testlashning 

ustuvor nuqtasi sifatida belgilanishi lozim, chunki uning strukturasidagi har qanday 
oʻzgarish toʻrtta jarayonga tarqaladi; ikkinchidan, tashqi axborot tizimlari bilan 
maʼlumot almashinuvida talabaning haqiqiy holati boʻyicha yagona ishonchli manba 
sifatida aynan shu obyekt qabul qilinishi kerak; uchinchidan, maʼlumotlar 
yaxlitligini nazorat qilish qoidalari birinchi navbatda shu obyekt atrofida qurilishi 
maqsadga muvofiqdir. 

